
Orientasaun kona ba imunizasaun ba estudante sira: 

Atividade eskola atu aprende kona ba promove 

imunizasaun 

 
 
 

 

 

 

 

 

 

 

 

Mata dalan ba Fasilitador 

Introdusaun kona ba Mata dalan Fasilitador 
 

Imunizasaun hanesan xavi intervensaun ida atu  salva labarik sira nia vida. Governu Timor-Leste liu husi 

Ministerio da Saude, iha komitmentu atu asegura katak labarik Timor oan hotu-hotu bele asesu no hetan 

atendementu imunizasaun ho kualidade a’as no suplementa vitamin A. Ministerio da Saude mos ho ninia 

parseiru sira kontinua fortalese programa Imunizaaun Nasional atu garantia sustentabilidade atendementu 

imunizasaun rutina ba labarik no feto. 

 

Husi tinan 2003 to’o 2010, kobetura imunizasaun kompleta ba bebe sira ho idade menus husi tinan ida iha 

Timor-Leste sae dala tolu husi 18%-53%. Timor-Leste kompleta ona asesmento ida ne’ebe hatudu katak 

nivel protesaun ba inan no bebe ne’ebe hetan tetanu  a’as liu tuir padraun internasional. Maske Ministerio 

da Saude nia vijilansia no sistema relatoriu persija hadia, sira deteta ona katak la iha kazu polio desde 

1996. 

 

Iha tinan 2008, Ministerio da Saude introduz SISCa (Servisu Integradu Saude Comunitaria), 

aproximasaun outreach ida ho objetivu atu halao pakotes kona ba atendemento saude bazika iha sucos no 

aldeias maiz ou menus iha fulan ida dala ida. Aproximasaun bazeia ba komunidade ne’e halo 

atendementu asesivel liu hodi aumenta tan numeru komunidade iha baze. Iha tinan 2008 no 2009 

Ministerio da Saude ho parseiru sira realiza kampaña ida kona hadia multi-antigen para atu hadia 

kobertura imunizasaun rutina iha teritoriu tomak. Iha tinan 2011, atu responde ba moras sarampu ne’ebe 

atu mosu, kampaña imunizasaun nasional kona ba sarampu kompletu implementa ho susesu. Programa 

Imunizasaun Timor Leste introduz ona vasina pentavalent no orariu imunizasaun ba labarik iha fulan 

Outubro 2012 liu ba.  

 

Hanesan parte husi estratejia nasional Programa Imunizasaun Timor-Leste no ninia planu comprehensivu 

multi-anos, Ekipa servisu EPI dezenvolve sesaun ida kona ba pakote edukasaun saude no asistensia 

servisu. Dezenvolve ona mata dalan orientasaun estudante para atu hanorin  estudante sira kona ba 

imunizasaun no haforsa sira hodi apoiu ba programa ne’e. 

 

Objetivu husi Mata dalan ne’e 

 

Mata dalan ne’e dezenha atu dezenvolve kuinesemento no abilidade ema sira ne’ebe fasilita sesaun 

orientasaun atu hanorin estudante sira kona ba imunizasaun no mobiliza sira atu apoiu hadia kobertura 

imunizasaun  no proteje labarik iha sira nia komunidade rasik. 

Durasaun  orientasaun; oras rua 

Fatin: orientasaun sei halao iha sala de eskola nian. 

 

Hili fasilitador:  Husi diskusaun ho diretor eskola/mestre prinsipal iha eskola ida-idak maiz ou menus, 

mestre nain 2 sei hetan selesaun  ne’ebe antusiasmu, iha sensu diak ba humor no rekomenda husi 

estudante sira. 

 

Tarjetu estudante: estudante husi eskola pre-secundaria no secundaria (SMP no SMA) 

Pakote/materia orientasaun : pakote orientasaun inklui distribuisaun material ba partisipante sira, projetor, 

komputador, LISO, flip chart, espidol, isolasi no material sira seluk (buklet Q&A), mata dalan ba 

fasilitador. 

Tips balun kona ba fasilitasaun  

Atu fasilita kursu ne’e ho diak, fasilitador tenke 

 Le’e mata dalan fasilitador husi pajina por pajina no husi linha por linha 

 Kolekta sasan sira ne’ebe persija atu halao kursu 

 Planu oinsa atu halao sesaun 

 Hanoin kona ba seksaun ida nebe defisil ba partisipante atu komprende no plano oinsa atu halo 

sesaun hirak ne’e hetan komprensaun  diak liu 

 Rezume oinsa atu liga teknika no abilidade komunikasaun ne’ebe sira  aprende ona iha realidade 

moris. 

 

Mais 80% husi komunikasaun mak non verbal. Objetivu atu inkoraja komunikasaun non verbal no 

tenta atu evita komunikasaun negativu.  

 

Positivu/Enkoraja: 

 

Negativu/Diskoraja 

 

 Iha kontaktu matan 

 Oin midar, iha amizade 

 Mantein pozisaun ho relax 

 Rona ho ativa(fo sinal konkorda,doku ulun, 

hare ba oin., koalia sai, uhhm, ah no seluk-

seluk tan 

 Uza jestura ho didiak (exemplu: konvida 

ema ruma atu tur) 

 Foka atensaun deit ba surat tahan/hakerek 

 Bok buat ruma halo lian por exemplu; 

lapijeira, butaun, no buat ruma iha meza 

leten. 

 Dere meza ho tarutu ho liman fuan ka 

lapijera 

 Halo jestu oin la konkorda. 

 Ho pozisaun la diak (exemplu; atravesa 

liman no ain 

 Hare sai ba liu iha Janela 

 Hare ba ita boot nia relojio 

 La hatene saida mak ema dehan 

 

OBJETIVU APRENDE 

 

Durante sesaun orientasaun, partisipantes no fasilitador sei servisu hamutuk atu kria ambiente aprende 

positivu ida. Ojetivu aprende mensiona iha kraik. Iha rohan husi sesaun ne’e, partisipante sei 

1. Iha komprensaun klaru kona ba ojetivu orientasaun 

2. Iha kuinesemento kona ba programa imunizasaun nasional Timor-Leste 

3. Iha komprensaun klaru kona ba planu/orariu  imunizasaun no disponivel atu halo atendemento 

4. Bele identifika labarik sira ne’ebe imunizasaun  

Sesaun:  

 

Parte 1: Introdusaun no antesedente teknika 

 

 Bemvindo ba partisipante tomak. Husu pergunta ba partisipante sira (hanesan mensiona iha kraik) 

para atu ajuda sira hanoin kona ba saude iha sira nia komunidade no programa sira ne’ebe 

responde ba labarik nia saude; 

1.1 Iha labarik ruma ho idade menus husi tinan lima iha ita boot nia vizinu mate? Husu 

partisipante atu foti liman kuando labarik ruma mate iha sira nia familia no sura numeru. 

Hakerek numeru iha flip chart no husu: tamba sa mak sira mate/saida mak sai kauza prinsipal 

husi mate ne’e? 

 

1.2 Ita boot hatene programa saude ruma iha Timor-Leste? Karik hatene, programa saida? 

 

 

 Taka flipchart kona ba kauza husi mate iha didin lolon sala de aula eskola no le’e ho makas. 

Agora taka filipcharts (prepara antes sesaun ) ho norma orientasaun, objetivu no orariu 

orientasaun. Favor ita bo’ot bele le’e rasik ka haruka estudante sira mak le’e 

 

 Distribui material A le’e ba estudante sira no husu estudante ida-idak hodi le’e por pajina material 

A le’e. Depois le’e tia por pajina husu pergunta hirak tuir mai: 

 

 Signifikasaun husi paragraf ne’e klaru ka lae? 

 Iha liafaun balun mak ita bo’ot komprende la klaru ka? 

Ita bo’ot iha pergunta ka komentariu ruma kona ba paragraf  ne’e? Husu estudante sira atu 

troka pajina husi materia le’e hodi hare figura kona ba moras vasina preventavel. Hatudu iha 

power point slides 1-9  no dehan ba sira katak moras sira ne’e grave duni. 

 

Obrigado ba partisipante sira nia partisipasaun ho ativa 

Dehan ba estudante sira katak agora ita bo’ot sira sei aprezenta orariu imunizasaun Timor-Leste nian 

ba labarik. Husu sira atu foti liman kuando sira persija klarifikasaun adisional. Favor hatudu power 

point slides 1-9 depois aprezentasaun, favor dehan ba partisipante: Bebe sira labele hetan 

imunizasaun ho idade hirak ne’e tamba vasina sei efetiva parsial /balun deit. kuando bebe sira la hetan 

imunizasaun ho idade ida ne’ebe lolos sira tenke hetan imunizasaun lalais tuir rekomendasaun husi 

idade tamba kundo atraza demais bebe ne’e sai vulneravel kleur hodi hetan moras grave”  

 

Parte 2: Jogus no Quiz atu Reinforsa Informasaun Teknika Coverto? 

 

 JOGUS: Ba jogus rua primeiru, tau informasaun iha kraik iha kuadro ka iha surat tahan bo’ot ida. Ba 

jogus 1, husu estudante ida atu tau hamutuk vasina ida-idak nebe iha ligasaun ba malu ka moras sira 

ne’ebe prevene ho vasina. No husu estudante segundu kona ba sira konkorda ho nia resposta ka 

kuando sira iha direferensia ruma karik. No husu ba estudante sira kuando sira aseita. kuando 

estudante iha resposta koretu, haruka ema halo linha entre vasina ho moras ne’ebe iha protesta ba 

malu. Tuir regra hanesan ba jogu 2 maibe liga vasina ho idade ne’ebe hetan rekomendasaun ona. 

Jogus 1: Liga vasina ho moras ka moras ne’ebe nia proteje 

 

          Vasina     Moras 

 

 BCG      Sarampu 

OPV      Pneumonia 

DTP   Polio 

Prevalent  Hep B  Mininjite 

Hib  Difteri 

Sarampu     Tetanu 

Pertusia 

Hepatitis 

Tuberkuloze 

 

 

Jogu 2: Liga idade sira ne’ebe rekomenda ona ba labarik sira hodi simu vasina (persija nota katak vasina 

balun bele fo dala ida deit, seluk ho tempo dala ¾) 

 

Vasina    Idade 

 

BCG    Fo kedas depois moris 

Pentavalent   Semana 6 

OPV     Semana 10 

    Semana 14 

Sarampu   Semna 9 

 

 

 Quiz:  Le’e kada pergunta dala rua no husu estudante sira hotu atu hakerek resposta iha  sira nia notas 

hakerek.  Depois dehan resposta ne’ebe los ba pergunta ida-idak no explika tamba sa mak ninia 

resposta los. Husu estudante sira atu foti liman kuando sira responde 10 ho los hotu, depois responde 

9 mak hotu, depois 8 mak los. 

 

Perqunta Quiz: Fo pontu/valor ba kada pergunta ne’ebe los: 

1. Los ka sala: Iha posibilidade atu halo vasinasaun kontra  moras ida maibe sei nafatin  (Los ka 

sala) 

 

Esplikasaun: Infelizmente ema sira ne’ebe hetan ona imunizasaun sei hetan responde imunidade 

ne’ebe hanesan ba iha vasinasaun. Tamba ne’e numeru ki’ik husi ema sira ne’ebe hetan ona 

vasinasaun, partikularmente bainhira iha epidemiku ida bele hetan fali moras. Maibe ema ne’e 

rasik iha deit kazu ki’ik husi moras ne’e kuando sira la halo vasinasaun depois. 

 

2. Normalmente vizita dala hira mak labarik ida persija halo atu hetan vasinasaun ne’ebe rekomenda 

husi Programa Imunizasaun?  (responde:5) 

Esplikasaun: responde lolos mak  5 hanesan responde ne’ebe los ba labarik ida atu hetan ninia 

imunizasaun tuir orariu ne’ebe rekomenda ona. Posivel mos, atu simu imunizasaun malaria ka liu 

husi vizita dala 5 

 

3. Dehan to’ok efeitu kolaterais ki’ik tolu ne’ebe bele akontese depois halo vasinasaun balun (isin 

mean, bubu, isin manas) 

 

Esplikasaun: Infelizmente Labarik ida ka rua husi nain 4 sei dezenvolve efeitu kolaterais kik. 

Normalmente sira aparese/mosu iha loron 1 to’o loron 3. No nia inan bele hakalma labarik ho fo 

susu ben inan nian ka (isin manas) fo paracetamol. 

 

4. Depois  sa loron moris/ulang tahun mak labarik ida tenke simu hotu vasinasaun nebe rekomenda 

ona husi programa imunizasaun (responde ulang tahun pertama) 

Esplikasaun: Idealmente labarik ida tenke finaliza imunizasaun bazika sira  iha idade fulan 9 

(semana 39) ba imunizasaun sarampu, inan aman sira tenke iha objetivu definitivamente finaliza 

imunizasaun bazika hotu-hotu iha labarik nia ulang tahun primeiru, tamba kuando hein kleur 

demais labarik iha risku ba moras ne’ebe grave. 

5. Sa vasina mak bebe inan sira persija atu proteje sira nia an no sira nia bebe oan (responde: tetanus 

toxoid ka TT) 

Esplikasaun: Bebe inan pasa ninia imunidade (antibodies) ba bebe iha ninia kandungan tamba 

bebe fahe ninia nia ran. Bebe sira ne’ebe moris husi inan sira ne’ebe la hetan protesaun kontra 

moras tetanus bele hetan moras at ne’e ne’ebe hamate kuaze bebe sira ne’ebe hetan moras ne’e. 

6. Sa vasina mak introduz iha Timor-Leste iha tinan 2012? (responde pentavalent) 

Esplikasaun: Pentavalent atu hanesan ho super vasina tamba nia proteje kontra moras oin-oin: 

diteri, pertusia, Tetanu, hepatitis B, meninjite, no pneumonia. 

7. Saida mak bebe inan tenke hanoin bebeik atu lori bainhira nia visita fasilidade saude ka SISCa? 

(responde: ninia oan sira nia LISIOs) 

 

Esplikasaun: Iha vantajen tebes atu rekorda imunizasaun hotu-hotu iha labarik nia LISIO no 

sempre lori LISIO bainhira halo visita ba fasilidade saude ka SISCa. La ho halo ida ne’e bele halo 

labarik hetan sona tan ne’ebe lolos sira la presija. 

 

8. Los ka Lae: vasina kompostu husi cela hotu-hotu ka parte husi cela atual. Buat hirak ne’e sei trata 

fabrika atu nune sira labele halo at ema ruma maibe sira sei stimula ita imi nia isin hodi produz 

anti bodies ne’ebe depois sei luta kontra infesaun atual husi moras. (responde: Los) 

 

Esplikasaun: Ida ne’e mak hatudu vasina nia servisu. vasina sira hotu ne’ebe uza iha Timor-Leste 

tuir padraun ne’ebe defini ona husi Organizasaun Mundial da Saude, tamba ne’e sira seguru no 

efektivu.  

9. Los ka Lae: Vasina ne’ebe fo protesaun kontra HIV/AIDS no Malaria disponivel iha Timor-Leste 

(responde: lae) 

 

Esplikasaun: Vasina hirak ne’e sei iha prosesu dezenvolve maibe seidauk disponivel iha 

programa. 

 

10.  Los ka lae : kuando ema barak iha populasaun ida mak hetan vasinansaun, entaun ema barak iha 

populasaun ne’e mos hetan protesaun husi mor as, maske ema sira ne’ebe la hetan vasinasaun 

(responde: Los) 

Esplikasaun: Ne’e konseitu kona grupo imunidade. kuando iha komunidade ema barak mak hetan 

imunidade kona ba moras, entaun opurtunidade ki’ik liu ba moras atu habelar husi ema ida ba ema 

seluk iha komunidade; tamba ema ne’ebe hetan ona imunizasaun sai hanesan obstaklu ba ema sira 

ne’ebe la hetan imunizasaun.. 

Parte 3: Persija Asaun: Responsabilidade ba estudante sira sai sidadaun ne’ebe edukadu 

 

Husu Patisipante sira pergunta hirak tuir mai: 

 

- Ita bo’ot hakarak husik labarik Timor oan sira mate? 

- Kuando lakohi, saida mak ita boot bele halo ba labarik Timor oan sira no ita boot nia 

komunidade? 

- Saida mak ita bo’ot atu halo agora ba ita boot nia komunidade? 

- Oinsa ita bo’ot bele mobiliza ita bo’ot nia komunidade? 

Fahe partisipante sira ba grupo keta-ketak tuir aldeia no husu sira atu hakerek pontu asaun, inklui vizita 

moris fatin, apoiu SISCa, enkontru mensal. 

 

 Assignment bazika mak atu estudente sira avalia estatutu vasinasaun labarik iha sira nia familia 

no familia ida ka rua ne’ebe sira hatene, nomos atu  motiva/ezize inan-aman sira atu lori labarik 

ba kualker vasinasaun ne’ebe labarik sira elijivel ba; 

 

Part 4: Rezume 

Husu ba estudante sira atu halo sira nia nasaun forti no mobiliza sira nia komunidade atu nune’e inan-

aman sira lori bebe tuir vasinasaun hotu-hotu ne’ebe disponivel hela. Iha sumariu ba sesaun fo 

oportundade ba partisipante sira atu husu perguntas. Responde sira nia perguntas no hatan ba prekupasaun 

seluk ruma. 
 

 


